
<<Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգին հավանություն տալու մասին>> ՀՀ կառավարության արձանագրային որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ գյուղատնտեսության նախարարություն 

13.04.2017թ.

N ԻԱ/ԱԲ-2/3227-17
	Առարկություններ և առաջարկություններ չկան:
	
	

	2.
	ՀՀ տնտեսական զարգացման և ներդրումների նախարարություն

25.04.2017թ.

N 05/10.3/3802-17
	Հայեցակարգով նախատեսվում է, որ ջրօգտագործողների ընկերություններին կտրվի իրավունք, որի շրջանակներում ընկերությունը ջրօգտագործողից կպահանջի հողօգտագործումն իրականացնել տվյալ հողատեսքի կազմին համապատասխան: Եթե հողօգտագործողը հող-մշակաբույս անհամադրելիությունը հաշվի չառնելով ցանկություն հայտնի տվյալ տարածքի վրա մշակել իր ընտրած մշակաբույսը, ապա այդ դեպքում իր կողմից պետք է իրականացվի ջրախնայողություն՝ կաթիլային ոռոգման կամ այլ նոր տեխնոլոգիաների ոռոգման միջոցով:

Այս համատեքստում հարկ է նշել, որ տնտեսավարողը հնարավոր է մշակի այնպիսի մշակաբույս, որը ներառված չէ գյուղատնտեսական մշակաբույսերի ոռոգման նորմերն ու ռեժիմները սահմանող ձեռնարկում, սակայն տվյալ կարգավորման պարագայում ստիպված կլինի կիրառել նոր տեխնոլոգիաներով ոռոգում, որը կպահանջի լրացուցիչ ֆինանսական միջոցներ:

 Հնարավոր է նաև այնպիսի դեպք, երբ ջրօգտագործողը մասնագիտացած է որոշակի մշակաբույսի մշակման գործում, որը չի համապատասխանում նախագծով առաջարկվող հող-մշակաբույս համադրելիությանը, սակայն, ջրօգտագործողը հնարավորություն չունի այդ մշակաբույսը մշակել այլ տարածքում, քանի որ այլ տարածքի գնման կամ օգտագործման համար պահանջվում են մեծ ֆինանսական միջոցներ: 

Հաշվի առնելով վերոգրյալը` տվյալ դրույթը կարող է սահմանափակել ջրօգտագործողի կողմից մշակաբույսերի ընտրության հնարավորությունը` առաջացնելով լրացուցիչ ֆինանսական և վարչարարական բեռ գյուղատնտեսության ոլորտում գործունեություն իրականացնող տնտեսավարողների համար: Այդ խոչընդոտները կարող են սահմանափակել նոր մշակաբույսեր աճեցնելու խթանները:

Հարկ է նշել նաև, որ Հայեցակարգի նպատակը ոռոգման ջրամատակարարման ոլորտում ջրի փաստացի օգտագործումը հաշվի առնող կառավարումն է, այլ ոչ թե հող-մշակաբույս համադրելիության ապահովումը: Այդուհանդերձ, եթե որպես նպատակ սահմանվի նաև ջրօգտագործման արդյունավետության բարձրացումը, ապա դրան պետք է հասնել ոչ թե ջրօգտագործողների կողմից մշակաբույսերի ընտրության հնարավորությունը սահմանափակելով, այլ նոր տեխնոլոգիաների կիրառումը խթանող պայմանների ստեղծմամբ:
	Ընդունվել է:

	Կատարվել է համապատասխան խմբագրում:



	3.
	ՀՀ տարածքային կառավարման և զարգացման նախարարություն 

27.04.2017թ.

N01/15.1/2540-17
	Նախագծի 17-րդ կետում խոսվում է ջրօգտագործողների ընկերություններին տվյալ հողատեսքի կազմին համապատասխան հողօգտագործում իրականացնելու պահանջի իրավունք տալու մասին, ընդ որում, եթե հողօգտագործողը չի համաձայնվում վերը նշված պահանջին, ապա վերջինս պետք է կառուցի կաթիլային ոռոգման համակարգ: Այս առումով կրկին առաջարկում ենք, որ ջրօգտագործողների ընկերությունների դիրքորոշումը կրի բացառապես խորհրդատվական բնույթ, իսկ ջրօգտագործողի կողմից դրանք չընդունելը չպետք է հանգեցնի լրացուցիչ պարտավորության:


	Ընդունելի է:


	Այդ մոտեցումները ամրագրված են Հայեցակարգում:

	4.
	ՀՀ բնապահպանության նախարարություն 

02.05.2017թ.

N 1/04.3/10929-17
	<<Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգին հավանություն տալու մասին>> ՀՀ կառավարության արձանագրային որոշման նախագծի լրամշակված փաթեթի վերաբերյալ ունի հետևյալ առաջարկությունները.

1. խմբագրել II բաժնի 3-րդ կետի 1-ին ենթակետը, հիմք ընդունելով այն հանգամանքը, որ տնտեսվարողներին մատակարարվող ջրի ծավալի հաշվառումը պետք է իրականացնել բացառապես ջրաչափությամբ, չափման միավորն ընդունելով խորանարդ մետրը, իսկ հայեցակարգի կետերը համապատասխանեցնել այդ ենթատեքստին, ինչը համահունչ կլինի ՀՀ կառավարության ներկայիս որդեգրած քաղաքականությանը,
2. նախագծից հանել II բաժնի 3-րդ կետի 3-րդ ենթակետը, քանի որ ջրօգտագործողների կողմից նորմատիվային ջրօգտագործումից ավել փաստացի ջրօգտագործված ծավալի փոխհատուցումը լրացուցիչ բեռ կդառնա պետբյուջեի վրա, և որպես լուծում առաջարկում եմ Հայեցակարգից բխող միջոցառումների արդյունքում խնայված ջրածավալներն ուղղել գերնորմատիվային ջրապահանջարկ ունեցող հողատարածքների ոռոգման համար,
3. III բաժնի 6-րդ կետի 1-ին ենթակետը խմբագրել հետևյալ բովանդակությամբ` <<ոռոգման ջրամատակարարման ոլորտում ջրառի հանգույցներում ջրաչափի բացակայության ժամանակ ջրամատակարար և ջրօգտագործող հարաբերություններում մատակարարված ջրի հաշվառումն իրականացնել շարժական ջրաչափերի կիրառմամբ>>,

4. խմբագրել VI բաժնի 16-րդ կետի 4-րդ ենթակետը` 2019 թվականը փոխարինելով 2018 թվականով:


Միաժամանակ ՀՀ բնապահպանության նախարարությունը նախագծի ամփոփաթերթում ներառված առաջարկությունների չընդունված կետերի վերաբերյալ մնում է իր դիրքորոշմանը` հայտնելով, որ հայեցակարգն որպես հիմնադրութային փաստաթուղթ մինչև ընդունումը ենթակա է շրջակա միջավայրի վրա ազդեցության ռազմավարական գնահատման և բնապահպանական փորձաքննության՝ համաձայն <<Շրջակա միջավայրի վրա ազդեցության գնահատման և փորձաքննության>> ՀՀ օրենքի 14-րդ հոդվածի 1-ին մասի (1-ին կետի մասով): 


2-րդ կետի մասով առաջարկվում է լրամշակված որոշման նախագծի հավելվածի VI բաժնի 16-րդ կետի 1-ին ենթակետը լրացնել  հետևյալ պարբերությամբ. <<դրանք միացնելով SCADA համակարգին, ինչը հնարավորություն կընձեռի առցանց հսկողություն իրականացնել ջրի տեղաշարժի, կորուստների և համակարգում գրանցված վթարների նկատմամբ:>>:

Մեր կողմից ներկայացված առաջարկությունների 3-րդ կետի վերաբերյալ ՀՀ ԷԵԲՊՆ ջրային տնտեսության պետական կոմիտե պատասխանը` <<Առաջարկությունն ընդունելի է, սակայն հայեցակարգի խնդրո առարկա չի հանդիսանում>> ընդունելի չէ, քանի որ այն հանդիսանում է հայեցակարգի խնդրո առարկա և որոշման նախագծի հավելվածի III բաժնի 5-րդ կետով նշվում է, որ հայեցակարգի մշակումը պայմանավորված է նաև բնագավառում կորուստների կրճատման ապահովման մեխանիզմներով:
	Ներկայացվում է մեկնաբանություն:

Ներկայացվում է մեկնաբանություն:
Ներկայացվում է մեկնաբանություն:

Ներկայացվում է մեկնաբանություն:

Ներկայացվում է մեկնաբանություն:

Ընդունելի է:

Ներկայացվում է մեկնաբանություն:


	Հայեցակարգը նպատակաուղղված է ներկա իրավիճակում առանց լրացուցիչ ֆինանսական միջոցների և սարքավորումների կանոնակարգելու ջրի փաստացի օգտագործումը: Առաջարկությունը ընդունելի կլիներ, սակայն բնագավառի տեխնիկական առողջացման, վերազինման և կառավարման արդի միջոցների կիրառման համար անհրաժեշտ են ֆինանսական լուրջ միջոցներ:

Ներկա դրությամբ ՀՀ վարչապետի հանձնարարությամբ ՀՀ գյուղատնտեսության, ՀՀ տարածքային կառավարման և զարգացման նախարարության և ՀՀ ԷԵԲՊՆ ջրային տնտեսության պետական կոմիտեի հետ համատեղ մշակվում է <<2017 թվականին գերնորմատիվային ջրապահանջարկ ունեցող համայնքների ջրօգտա​գործող​ներին պետական աջակցություն տրամադրելու մասին» ՀՀ կառավարության որոշման նախագիծ:
Տես 1-ին կետի մեկնաբանությունը:

Նշված ենթակետով ներկայացված աշխատանքները շատ ծավալուն են և 2018թ. ժամկետը իրատեսական չէ:

Քանի որ Շրջակա միջավայրի վրա ազդեցության գնահատման և փորձաքննության համար համապատասխան ֆինանսավորում չկա:

Կատարվել է համապատասխան խմբագրում:

Առաջարկությունը հայեցակարգի խնդրո առարկա չի հանդիսանում, քանի որ այն կանոնակարգվելու է ՀՀ կառավարության 25.08.2016թ. N33-18 արձանագրային որոշմամբ հաստատված Հավելված 2-ի 2-րդ կետի միջոցառումների պլանի մշակման ժամանակ:


ՀՀ ԷԵԲՊ նախարարության ջրային տնտեսության պետական կոմիտե
